
 

 

ᖃᐅᔨᒃᑲᐃᔾᔪᑎ ᓇᓗᓇᐃᒃᑯᑕᖅᑖᕐᓂᕐᒧᑦ ᐊᒻᒪᓗ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓄᑦ ᓈᓚᓐᓂᖃᕈᑕᐅᓂᖓᓂ 

(ᓇᐃᓈᖅᓯᒪᔪᖅ) 

 

ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖃᑦᑕᖅᓯᒪᔪᓄᑦ ᐃᖅᑲᖅᑐᐃᕕᒻᒦᑎᑦᓯᒍᑎ 

ᐃᓕᓐᓂᐊᖃᑕᐅᓚᐅᖅᓯᒪᓐᓂᕈᕕᑦ ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖃᑦᑕᖅᓯᒪᔪᓄᑦ, ᑖᓐᓇ ᖃᐅᔨᒃᑲᐃᔾᔪᑎ 

ᐊᑦᑐᐃᓂᖃᑐᐃᓐᓇᕆᐊᓕᒃ ᒪᓕᒐᖅᑎᒍᑦ ᐱᔪᓐᓇᐅᑎᓐᓂᒃ. ᐊᑏ ᑐᑭᓯᑦᓯᐊᕋᓱᐊᕐᓗᒍ ᐅᖃᓕᒫᕈᒃ. 

 

ᑲᓇᑕᒫᒥ ᐊᑭᓕᖅᑕᐅᓂᖅ ᑎᑭᐅᑎᓯᒪᓕᖅᑐᖅ ᐊᓪᓚᓅᖓᔪᓄᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ 

ᓵᙵᑦᓯᓂᖓ. ᑲᓇᑕᐅᑉ ᒐᕙᒪᑐᖃᖓ (“ᑲᓇᑕ”) ᐊᖏᓚᐅᖅᑐᖅ ᐃᖅᑲᖅᑐᐃᕕᒃᑰᖏᑦᑐᖅ 

ᐃᓕᓐᓂᐊᕆᐊᖃᑦᑕᓚᐅᖅᑐᓕᒫᓄᑦ ᑖᒃᑯᓄᙵᖓᔪᑦ ᓴᖅᑭᐸᓪᓕᐊᔭᒥᓂᒃ ᑮᓇᐅᔭᓖᓂᕐᒥᓪᓗ 

ᒐᕙᒪᑐᖃᒃᑯᑦ ᐊᓪᓚᓅᖓᔪᓄᑦ ᐃᓕᓐᓂᐊᕐᕕᐅᕙᓚᐅᖅᑐᓂᒃ (“ᐊᓪᓚᓅᖓᔪᓄᑦ ᐃᓕᓐᓂᐊᕐᕖᑦ”) ᐊᒻᒪᓗ 

ᑭᖑᓂᐊᒍᑦ ᐊᐅᓚᑕᖏᓐᓄᑦ ᐊᐅᓚᑕᐅᓂᖏᓐᓄᓪᓗ ᐃᓕᓐᓂᐊᕐᕖᑦ.  

ᐊᑭᓕᖅᑕᐅᒍᑎᓃᖃᑕᐅᔪᖅ, ᑲᓇᑕ ᐊᑭᓖᒍᑎᒋᓂᐊᖅᑕᖓ ᐃᓕᓐᓂᐊᕆᐊᖃᑦᑕᓚᐅᖅᑐᓂᒃ 

ᐱᔪᓐᓇᖅᑎᑕᐅᔪᓂᒃ. ᒪᓕᒐᖅᑎᒍᑦ ᓵᙵᑦᓯᓂᖅ, ᒪᒃᓖ ᓵᙵᑦᓯᓂᖓ ᑲᓇᑕᒥᒃ 

(ᐃᖅᑲᖅᑐᐃᕕᒃᑰᑎᑦᓯᒍᑎ ᓈᓴᐅᑖ T-2169-16), ᖃᐅᔨᓇᓱᐊᓚᐅᖅᑐᑦ ᓱᕋᒃᑕᐅᓯᒪᒍᑕᐅᔪᓂᒃ ᑲᓇᑕᒥᒃ 

ᑲᑉᐱᐊᓱᐊᖃᑦᑕᖅᓯᒪᔪᓂᒃ ᐃᓕᓐᓂᐊᖅᑎᓂᒃ ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ 

ᐃᓕᓐᓂᐊᕆᐊᖃᑦᑕᓚᐅᖅᑐᓂᒃ. ᒪᓕᒐᖅᑎᒍᑦ ᓵᙵᑦᓯᒍᑕᐅᔪᖅ ᓇᓗᓇᐃᒃᑯᓯᖅᑕᐅᓚᐅᖅᑐᖅ 

ᐃᓕᓐᓂᐊᕆᐊᖃᑦᑕᓚᐅᖅᑐᑦ ᐃᖅᑲᖅᑐᐃᕕᒻᒦᑎᓯᒍᑎᖓ ᐲᓚᓐ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓂ ᔫᓂ 

21, 2018ᒥ ᐊᖏᖅᑕᐅᓪᓗᓂ. 

ᐃᖅᑲᖅᑐᐃᕕᒃᑯᑎᒎᖅᑎᑦᑎᒋᐊᙵᓚᐅᖅᓯᒪᔪᖅ ᒋᐅᕆ ᒥᑭᓖᓐ, ᐃᓅᒍᓐᓃᓚᐅᖅᓯᒪᓪᓗᓂ 

ᐃᓱᒪᓕᐅᖅᑐᖃᓚᐅᖅᑎᓐᓇᒍ. ᐃᖅᑲᖅᑐᐃᔨᒃᑯᑦ ᑎᒃᑯᐊᖅᓯᓯᒪᔪᑦ ᕌᔾᔪ ᐊᐅᒍᔅᑏᓐ ᐊᒻᒪᓗ ᑲᓚᐅᑎᐊᑦ 

ᑲᒪᓐᑕ ᑭᒡᒐᖅᑐᐃᔨᐅᓂᐊᕐᓗᑎᒃ ᐃᖅᑲᖅᑐᐃᕕᒻᒨᑎᑦᑎᔪᓂᒃ ᐊᓐᓇᐅᒪᔪᑦ ᐃᓄᐃᑦ ᐊᒥᓱᑦ 

ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖏᓐᓂᒃ ᐊᒻᒪᓗ ᒥᐅᕆᐊᑦ ᕙᒃᓵᑦ ᑭᒡᒐᖅᑐᐃᔨᐅᓗᓂ 

ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᑦ ᐃᓚᒌᑦ ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖏᓐᓂᒃ. 

ᖃᐅᔨᒃᑲᖅᑕᐅᔪᓐᓇᖅᑐᑦ ᐃᓄᐃᑦ ᐊᒥᓱᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᔨᐅᓪᓗᑎᒃ ᑐᕌᕈᑎᖓ 

ᐊᓪᓕᕐᒦᑦᑐᓂ. 

ᑭᓲᕙᑦ ᐊᑭᓖᒍᑕᐅᓂᐊᖅᑐᑦ? 

ᑲᓇᑕ ᐊᖏᕈᑎᒋᓯᒪᔭᖓ ᐊᑭᓖᓂᐊᕐᓂᖅ ᐃᓕᓐᓂᐊᕆᐊᖃᑦᑕᓚᐅᖅᑐᓄᑦ ᐱᔪᓐᓇᖅᑎᑕᐅᔪᓄᑦ 

ᒪᓕᓪᓗᒋᑦ ᓱᕋᑦᑕᐅᓯᒪᓗᐊᕐᓂᖏᑦ ᑲᑉᐱᐊᓱᐊᑎᑕᐅᖃᑦᑕᓗᐊᖅᓯᒪᓂᖏᑎᒍᑦ ᐃᓕᓐᓂᐊᑎᓪᓗᒋᑦ 

ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓂ. ᐊᑭᓕᖅᑕᐅᒍᑕᐅᓂᐊᖅᑐᑦ ᐱᒋᐊᕐᕕᓖᑦ $10,000-ᓂᒃ (ᑲᓇᑕ 

ᑮᓇᐅᔭᖓᒍᑦ) ᓱᕋᑦᑕᐅᓯᒪᓂᖏᓐᓂᒃ ᐊᑦᑐᐊᔪᓂᒃ ᐊᓪᓚᓅᖓᔪᓂ ᐃᓕᓐᓂᐊᕕᓐᓂ 

ᐃᓕᓐᓂᐊᖃᑦᑕᓚᐅᕐᓂᖏᓐᓄᑦ ᑎᑭᓪᓗᒍ $200,000 (ᑲᓇᑕ ᑮᓇᐅᔭᖓᒍᑦ) 

ᐱᕋᔭᒃᑕᐅᓕᖅᑭᑦᑖᖃᑦᑕᒪᐅᖅᑐᓄᑦ ᓄᓕᐊᓂᕐᓗᑦᑕᐅᓂᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᑎᒥᒃᑯᑦ 

ᐋᓐᓂᑎᑦᑕᐅᖃᑦᑕᓂᒃᑯᑦ ᐊᑯᓂᐊᓗᒃ ᐋᓐᓂᖅᓯᒪᒍᑎᒋᓕᖅᑐᓂᒋᑦ. ᐊᒥᓱᑦ ᐃᓄᐃᑦ 

ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖏᑦ ᐱᒐᔭᖅᑐᑦ ᐊᑕᐅᓯᐊᖅ ᐊᑭᓕᐅᑎᒥᒃ ᐊᔾᔨᖃᕐᓗᑎᒃ ᖃᓄᑎᒋ 

ᐋᓐᓂᖅᑕᒥᓂᐅᒻᒪᖔᑕ ᒪᓕᓪᓗᒋᑦ ᐊᓪᓚᐃᑦ ᐅᓪᓗᒃᑯᑦ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᓂᐅᓂᖏᓐᓂᒃ, 

ᖃᑦᑎᐅᒐᓗᐊᕈᑎᑦ ᐃᓕᓐᓂᐊᕐᕕᒻᒦᓐᓂᑯᒥᓂᖏᑦ. 

 

ᐊᑭᓕᖅᑕᐅᒍᑎᓃᒃᑲᓂᕐᒥᔪᖅ ᑭᖑᓂᕐᓗᓂᕐᒧᑦ ᑮᓇᐅᔭᓕᑕᐅᓂᖅ ᑐᓂᔭᐅᓂᐊᖅᑐᖅ $200,000,000 

(ᑲᓇᑕ ᑮᓇᐅᔭᖓᒍᑦ) ᐃᑲᔫᑎᒃᓴᖅ ᐊᓂᒍᐃᒋᐊᕐᓂᒃᑯᑦ ᓴᐃᒻᒪᕆᐊᕈᑎᒃᓴᓄᑦ ᐱᓕᕆᐊᒃᓴᑦ, ᐃᓗᓯᕐᒥ 

ᐊᒻᒪᓗ ᖃᓄᐃᙱᓯᐊᕐᓂᕐᒧᑦ ᐱᓕᕆᐊᖑᔪᑦ, ᐊᒻᒪᓗ ᐅᖃᐅᓯᕐᒨᖓᔪᑦ ᐃᓕᖅᑯᓯᕐᒧᓪᓗ ᐱᒋᐊᕈᑎᒃᓴᑦ.  

 

ᑐᑭᓯᒋᐊᒃᑲᓂᕐᕕᒃᓴᖅ ᐊᑭᓖᔾᔪᑎᒃᓴᓕᐊᖑᓯᒪᔪᓂᒃ ᐊᑭᓖᒍᑕᐅᔪᓄᑦ ᐱᓕᕆᐊᕆᔭᕆᐊᖃᖅᑐᓂᓪᓗ 

ᐊᖏᖃᑎᒌᒍᑎᓂ. ᓇᓕᖅᑲᖏᓐᓂᒃ ᐱᕕᑦᓴᖅ ᐊᑭᓖᔾᔪᑎᒃᓴᓕᐊᖑᓯᒪᔪᓂᒃ ᐊᖏᖃᑎᒌᒍᑎᓂᒃ ᐊᒻᒪᓗ 

ᐅᐃᒍᖏᓐᓂᒃ ᐊᓪᓚᓅᖓᔪᑦ ᐃᓕᓐᓂᐊᕐᕕᓐᓂ ᐃᑭᐊᖅᑭᕕᖓᓂ www.indiandayschools.com. 

ᑭᒃᑯᑦ ᐃᓚᐅᑎᑕᐅᕙᑦ? 

ᐊᑭᓕᖅᑕᐅᔪᓐᓇᖅᑐᑦ ᐃᖕᒥᓅᖓᔪᓂᒃ, ᐃᓕᓐᓂᐊᕆᐊᖃᑦᑕᓚᐅᕈᕕᑦ ᓇᓕᑐᐃᓐᓇᖓᓂ 

ᓇᓗᓇᐃᖅᑕᐅᓯᒪᔪᓂ ᐊᓪᓚᓅᖓᔪᓂ ᐃᓕᓐᓂᐊᕐᕕᓐᓂ ᐊᐅᓚᑕᐅᑎᓪᓗᒋᑦ 

ᐊᒻᒪᓗ/ᐅᕝᕙᓘᓐᓃᑦ ᐊᐅᓚᑕᐅᔪᓂ ᑲᓇᑕᒥ ᐊᒻᒪᓗ ᑲᑉᐱᐊᓱᐊᑎᑕᐅᓂᒃᑯᑦ ᓱᕋᑦᑕᐅᓯᒪᓗᑎᒃ 

ᐊᓪᓚᓅᖓᔪᓂ ᐃᓕᓐᓂᐊᕆᐊᖃᑦᑕᓚᐅᕐᓂᕐᓃᖔᖅᑐᒥᒃ. ᓇᓗᓇᐃᔭᖅᓯᒪᔪᑦ ᐊᓪᓚᓅᖓᔪᑦ 

ᐃᓕᓐᓂᐊᕐᕕᐅᓚᐅᖅᑐᑦ ᐅᐃᒍᖏᓐᓂ K ᑖᒃᑯᐊ ᑎᑎᕋᖅᓯᒪᓪᓗᑎᒃ ᐊᑭᓕᖅᑕᐅᒍᑎᒧᑦ 

ᐊᖏᖃᑎᒌᒍᑎ ᐊᑐᐃᓐᓇᐅᔪᖅ ᐊᓪᓚᓅᖓᔪᑦ ᐃᓕᓐᓂᐊᕐᕕᐅᓚᐅᖅᑐᑦ ᐃᑭᐊᖅᑭᕕᖓᓂ. 

ᖃᓄᖅ ᐱᒍᓐᓇᕋᒃᑭᑦ ᐊᑭᓕᖅᑕᐅᒍᑎᑦᓴᒃᑲ? 

ᐊᑭᓕᖅᑕᐅᒍᑎᑦᓴᖅ ᒪᑲᓚᐃᓐ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᓵᙵᑦᓯᓂᖓ ᐊᖏᖅᑕᐅᓯᒪᑉᐸᑦ 

ᐃᖅᑲᖅᑐᐃᕕᒃᑯᑦ ᐊᒻᒪᓗ ᐃᓕᓐᓂᐊᕆᐊᖃᑦᑕᓚᐅᕐᓂᕐᓄᑦ ᐱᔪᓐᓇᖅᑎᑕᐅᓗᑎᑦ, 

ᑐᒃᓯᕋᐅᓯᐅᕈᓐᓇᖅᑐᑎᑦ ᐊᑭᓕᖅᑕᐅᒍᑎᒃᓴᓂᒃ. ᑐᑦᓯᕋᐅᑎᓂᒃ ᑎᑎᕋᕐᕕᒋᒋᐊᓕᓐᓂᒃ 

ᑕᑕᑎᕆᓗᑎᑦ ᐊᐅᓪᓚᑎᓪᓗᒍᓗ ᑐᒃᓯᕋᐅᑎᓕᕆᔨᒧᑦ. ᓇᖕᒥᓂᖅ ᐃᓕᓐᓂᐊᕆᐊᖃᑦᑕᓚᐅᖅᑐᑦ 

ᑐᓂᓯᒋᐊᖃᖅᑎᑕᐅᔪᑦ ᐊᑭᓕᖅᑕᐅᔪᓐᓇᖁᓪᓗᒋᑦ ᖃᐅᔨᒪᒍᑎᒃᓴᓂᒃ ᑕᑉᕗᖓ 

ᐊᑭᓖᑎᑦᓯᓇᓱᐊᕈᑎᒥᓄᑦ. ᑐᑭᓯᒋᐊᒃᑲᓂᕐᕕᑦᓴᖅ ᖃᓄᖅ ᑐᒃᓯᕋᐅᓯᐅᕈᓐᓇᕐᒪᖔᕐᐱᑦ 

ᐊᑐᐃᓐᓇᕈᖅᑕᐅᓂᐊᖅᑐᖅ ᐊᑭᓕᖅᑕᐅᔾᔪᒃᓴᑦ ᐊᖏᖅᑕᐅᓯᒪᓕᕐᐸᑕ. 

 

ᐊᖏᖅᑕᐅᓂᖏᑦ ᐃᖅᑲᖅᑐᐃᕕᒃᑯᑎᒎᕈᓐᓇᕐᒪᖔᑦ ᓈᓚᔾᔪᑕᐅᓂᖏᑦ 

ᖃᓄᐃᓕᐅᕈᓐᓇᖅᑯᖓᓕ ᕿᐱᓗᒃᑯᒃᑭᑦ ᐊᑭᓕᖅᑕᐅᒍᑏᑦ? 

ᐱᖁᔨᕗᖔᕈᑦ ᐊᖏᖅᑕᐅᒋᐊᓕᒃ ᐊᑭᓖᑎᑦᓯᒍᑎᒃᓴᒧᑦ ᓈᓚᖕᓂᖃᖅᑎᑦᓯᒍᑕᐅᓂᐊᖅᑐᖅ ᒪᐃ 13, 14 

ᐊᒻᒪ 15, 2019 ᒐᕙᒪᑐᖃᒃᑯᑦ ᖁᓪᓕᕐᐹᒥ ᐃᖅᑲᖅᑐᐃᕕᔾᔪᐊᖓᓂ ᑲᓇᑕᒥ, 363 Broadway, 

Winnipeg MB R3C 3N9. ᐃᓕᓐᓂᐊᕆᐊᖃᑦᑕᓚᐅᖅᑐᑦ ᒪᓕᒐᕐᓂᐊᖅᑎᖓ ᐊᐱᕆᓂᐊᕐᒥᔪᖅ ᐃᖅᑲᖅᑐᐃᕕᒻᒥᒃ 

ᐊᖏᕈᑕᐅᖁᓗᒋᑦ ᐊᑭᓖᒍᑎᒃᓴᑦ ᐊᒻᒪᓗ ᑐᓂᐅᖅᑲᐃᔾᔪᑏᑦ ᐃᖅᑲᓇᐃᔮᒥᓄᑦ ᑲᔪᓯᑎᑕᐅᑉᐸᑦ ᐊᑭᓕᖅᑕᐅᒍᑎᒃᓴᖅ.  

ᐊᖏᕈᑎᒋᒍᕕᐅᒃ ᑐᒃᓯᕋᐅᑦ ᐊᑭᓖᑎᑦᓯᒍᑎᒃᓴᒧᑦ, ᖃᓄᐃᓕᐅᕆᐊᑐᙱᑦᑐᑎᑦ ᒫᓐᓇ. ᑭᓯᐊᓂ ᖃᐅᔨᒃᑲᐃᔾᔪᑎ 

ᐃᑲᔪᖅᓱᐃᓂᕐᒥᒃ ᒪᓕᒐᕐᓂᐊᖅᑎᖓᓄᑦ ᑐᓂᓯᔪᓐᓇᖅᑐᑎᑦ ᑎᑎᖅᑲᑎᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ 

ᒪᓕᒐᕐᓂᐊᖅᑎᖓᒍᑦ, ᑐᓂᔪᐅᓗᓂ ᒐᕙᒪᑐᖃᒃᑯᑦ ᖁᓪᓕᕐᐹᒥ ᐃᖅᑲᖅᑐᐃᕕᔾᔪᐊᖓᓄᑦ ᑲᓇᑕᒥ. 

ᐊᐅᓪᓚᑎᑦᑎᔭᕆᐊᖃᙱᑦᑐᑎᑦ ᓇᓗᓇᐃᒃᑯᑕᕐᒥᒃ ᐃᑲᔪᖅᑐᐃᔾᔪᑎᒥᒃ ᐃᖅᑲᖅᑐᐃᕕᒃᑯᓐᓄᑦ. 

ᐅᖃᓪᓚᒍᓐᓇᕐᒥᔪᑎᑦ ᓈᓚᒃᑐᖃᖅᑎᓪᓗᒍ ᐊᖏᖅᑕᐅᓂᒃᓴᖓᓂᒃ ᐃᖅᑲᑦᑐᐃᕕᒻᒥ. ᓇᓗᓇᐃᖅᓯᓗᑎᑦ 

ᑕᐃᒪᐃᒍᒪᓂᕋᕐᓗᑎᑦ ᓇᓗᓇᐃᒃᑯᑕᕐᓂᑦ ᐃᑲᔪᖅᑐᐃᔾᔪᑎᒥᒃ. 

ᐊᖏᕈᑎᒋᙱᑯᒃᑯᓕ ᐊᑭᓕᖅᑕᐅᔾᔪᑎᒃᓴᒧᑦ ᐃᖅᑲᖅᑐᐃᕕᒃᑯᑎᒎᑦ? 

ᐊᖏᙱᒃᑯᕕᐅᒃ ᐊᑭᓖᑎᑦᓯᓇᓱᐊᕈᑎᒃᓴᖅ, ᕿᐱᓗᒍᓐᓇᖅᑐᑎᑦ. ᕿᐱᓗᒍᓐᓇᖅᑐᑎᑦ ᑎᑎᕋᕐᕕᒃᓴᒃᑯᑦ 

ᕿᐱᓗᓐᓂᕐᒧᑦ ᐃᓕᓐᓂᐊᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ ᑕᕝᕗᖓ ᑐᕌᕈᑎᒧᑦ ᑎᑎᕋᖅᓯᒪᔪᓄᑦ 

ᐃᓱᐸᓗᐊᓂ ᒪᐃ 3, 2019−ᒥ. ᐃᓕᓐᓂᐊᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ ᑐᓂᓂᐊᖅᑕᖏᑦ 

ᑎᑎᕋᕐᕕᒃᓴᖅ ᕿᐱᓗᓐᓂᕐᒧᑦ ᐃᖅᑲᖅᑐᐃᕕᒻᒧᑦ ᓯᕗᕐᖓᓂ ᐊᑭᓕᖅᑕᐅᔾᔪᑎᒃᓴᒧᑦ 

ᐊᖏᕈᑕᐅᓇᓱᐊᕐᓂᖓᓄᑦ ᓈᓚᖕᓂᕐᒥ. ᑐᕋᐃᓐᓇᑎᑦᑕᐃᓕᒃᑭᑦ ᑎᑎᕋᕐᕕᒃᓴᑦ ᕿᐱᓗᓐᓂᕐᒧᑦ 

ᐃᖅᑲᖅᑐᐃᕕᒻᒧᑦ.  

 

ᐃᓄᐃᑦ ᐊᒥᓱᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᖃᑕᐅᔪᑦ ᓈᒻᒪᒃᓴᙱᓐᓂᕋᕈᓐᓇᕋᓗᐊᖅᑎᓪᓗᒋᑦ ᐊᑭᓕᖅᑕᐅᖁᔭᐅᔪᓄᑦ, 

ᑭᖑᓪᓕᓕᖅᐹᕐᒥ ᐃᓱᒪᓕᐅᕈᑎᖓ ᐊᖏᖅᑕᐅᑎᓪᓗᒍ ᐊᑭᓖᑎᑦᑎᒋᐊᖃᕈᑎ ᐃᖅᑲᖅᑐᐃᔨᑐᐊᕐᒧᑦ 

ᐃᓱᒪᓕᐅᕈᑕᐅᓯᒪᓲᖑᕗᖅ. 

 

ᐅᐸᒍᓐᓇᙱᒃᑯᒪᓕᑭᐊᖅ ᐊᖏᖅᑕᐅᒍᓐᓇᕐᒪᖔᖅ ᓈᓚᓐᓂᖃᖅᑎᓪᓗᒋᑦ? 

 

ᑕᐃᑲᓃᒍᓐᓇᖏᒃᑯᕕᑦ ᓈᓚᓐᓂᕐᒥ ᐅᐃᓐᓇᐸᒡᒧᑦ ᒪᐃ 13, 14 ᐅᕝᕙᓘᓐᓃᑦ  15, 2019-ᒥ, 

ᑭᓯᐊᓂ ᐃᖅᑲᖅᑐᐃᕕᖕᒧᑦ ᐅᖃᕈᒪᒍᕕᑦ, ᖃᕆᓴᐅᔭᒃᑯᑦ ᑲᑎᒪᖃᑕᐅᔪᓐᓇᖅᑐᑎᑦ ᒐᕙᒪᑐᖃᒃᑯᑦ 

ᐃᖅᑲᖅᑐᐃᕕᖏᓐᓄᑦ  ᑲᓇᑕᓕᒫᒥᑦ. ᐃᖅᑲᖅᑐᐃᕕᖕᒧᑦ ᐅᖃᕈᒪᒍᕕᑦ ᖃᕆᓴᐅᔭᒃᑯᑦ 

ᑲᑎᒪᖃᑕᐅᓂᒃᑯᑦ, ᑎᑎᕋᕐᓗᑎᑦ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᒪᓕᒐᕐᓂᐊᖅᑎᖓᓄᑦ ᒪᐃ 3, 

2019-ᒧᐊᕈᓱᖕᓂᖓᓂ. ᑲᑎᒪᖃᑕᐅᔪᑎᖏᑦ ᓇᓗᓇᐃᖅᓯᒪᓛᖅᑐᑦ ᒐᕙᒪᑐᖃᒃᑯᑦ 

ᐃᖅᑲᖅᑐᐃᕕᖏᑦ  ᑲᓇᑕᓕᒫᒥᑦ ᑕᒫᓂ: www.indiandayschools.com ᒪᐃ 6, 2019-

ᒧᐊᕈᓱᖕᓂᖓᓂ. ᐅᐸᒍᓐᓇᖏᒃᑯᕕᑦ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᑲᑎᒪᖃᑕᐅᔪᓐᓇᖏᒃᑯᕕᑦ  

ᑭᓯᐊᓂ ᑐᓱᖅᑕᐅᔪᒪᒍᕕ ᓱᓕ ᐊᑭᓕᐅᓯᐊᒃᓴᒧᑦ, ᑎᑎᕋᕈᓐᓇᖅᑐᑎ ᓱᓕ ᓇᓗᓇᐅᖅᓯᒪᔪᖅ 

ᖁᓛᓂ. 

ᐃᓚᐅᒍᓐᓃᕈᓐᓇᖅᑯᖔ ᐊᑭᓕᖅᑕᐅᔾᔪᑎᒃᓴᓄᑦ? 

 

ᐃᖅᑲᖅᑐᐃᔨᒃᑯᑦ ᑎᓕᓯᔾᔪᑎᖓ ᓈᒻᒪᒋᔭᐅᒐᓗᐊᕈᓂᓘᓐᓃᑦ ᓈᒻᒪᒋᔭᐅᙱᒃᑲᓗᐊᕈᓂᓘᓐᓃᑦ, 

ᒪᓕᑦᑕᐅᔭᕆᐊᖃᕋᔭᖅᑐᖅ ᑕᒪᐃᓐᓄᓕᒫᖅ ᐃᖅᑲᖅᑐᐃᕕᑎᒃᑯᑎᒎᖅᑎᑦᑎᖃᑕᐅᔪᓄᑦ 

ᖁᔭᓈᕐᓂᙱᑦᑐᓄᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᕐᒥᒃ (ᒐᕙᒪᑐᖃᒃᑯᑦ ᐃᖅᑲᖅᑐᐃᕕᕐᔪᐊᖓ 

ᒪᓕᒐᕋᓛᖏᑦ, ᒪᓕᒐᖅ 334.32(5)(f)). 

 

ᖁᔭᓈᖅᑐᑦ ᐸᐸᑦᑎᒐᔭᖅᑐᑦ ᐱᔪᓐᓇᐅᑎᕐᓂ ᐃᓛᒃᑰᖓᔪᒃᑯᑦ ᐃᖅᑲᖅᑐᐃᕕᒃᑯᑎᒍᑦ 

ᐊᑭᓖᒋᐊᖃᓕᖅᑎᑦᑎᒍᓐᓇᕐᓗᑎᑦ ᑲᓇᑕᒥ ᐋᓐᓂᖅᑕᒥᓂᐅᓂᖏᓐᓄᑦ ᐃᓕᓐᓂᐊᖅᑎᐅᑎᓪᓗᑎᑦ 

ᐊᓪᓚᐃᑦ ᐅᓪᓗᒃᑯᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓂᒃ ᐃᓕᓐᓂᐊᕐᕕᓂ. 

 

ᐊᒥᓱᑦ ᐃᓄᐃᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᖃᑕᐅᔪᑦ ᐱᕕᖃᕋᔭᖅᑐᑦ ᖁᔭᓈᕐᓗᑎᑦ 

ᐊᑭᓖᒋᐊᖃᓕᖅᑎᑦᑎᖁᔨᓂᕐᒥᒃ ᑭᖑᓂᐊᒍᑦ ᒪᐃ 2019 ᐊᒻᒪᓗ ᐊᖏᖅᑕᐅᓗᑎᑦ 

ᒐᕙᒪᑐᖃᒃᑯᑦ ᐃᖅᑲᖅᑐᐃᕕᕐᔪᐊᖓᑎᒍᑦ. ᑐᑭᓯᒋᐊᕈᑎᒃᓴᒃᑲᓐᓃᑦ ᖃᖓ ᐊᒻᒪᓗ ᖃᓄᖅ 

ᖁᔭᓈᕈᓐᓇᕐᒪᖔᖅᐱᑦ ᓴᖅᑭᖅᑎᑕᐅᒐᔭᖅᑐᑦ ᐊᒥᓱᑦ ᐃᓄᐃᑦ 

ᐃᖅᑲᖅᑐᐃᕕᒃᑯᑎᒎᖅᑎᑦᑎᓂᖏᑕ ᐃᑭᐊᖅᑭᕕᖓᓂ ᐊᑭᓖᒋᐊᖃᓕᖅᑎᑦᑎᒍᑎ 

ᐊᖏᖅᑕᐅᒍᓂ. ᖁᔭᓈᙱᒃᑯᕕᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᔪᓂᑦ ᐃᓱᓕᕝᕕᖓ ᐅᓪᓗᖅ 

ᓯᕗᓂᐊᒍᑦ, ᒪᓕᒋᐊᖃᕋᔭᖅᑐᑎᑦ ᐊᑭᓕᖅᑕᐅᓂᕐᒧᑦ ᐊᖏᕈᑎᖓᓂᒃ. 

 

ᕿᐱᓗᓐᓂᖅ ᐊᑭᓕᖅᑕᐅᔾᔪᑎᒃᓴᓄᑦ ᐊᖏᖃᑎᒌᒍᑎᓂᒃ ᐊᔾᔨᒋᙱᑕᖓ ᓇᒻᒥᓂᖅ 

ᐃᓚᐅᒍᓐᓃᑎᓐᓂᐅᑉ. ᕿᐱᓗᒃᑯᕕᒋᑦ ᐊᑭᓕᖅᑕᐅᔾᔪᑎᒃᓴᓄᑦ ᐊᖏᖃᑎᒌᒍᑏᑦ ᐱᓇᓱᒋᐊᖃᖅᑐᑎᑦ 

ᐊᑭᓕᖅᑕᐅᔾᔪᑎᒃᓴᓄᑦ ᐊᖏᖃᑎᒌᒍᑎᓂᒃ ᓈᓚᖕᓂᕐᒥ. 

 

 

http://www.indiandayschools.com/


 

 

 

 

 

ᖃᐅᔨᒃᑲᐃᔾᔪᑎ ᓇᓗᓇᐃᒃᑯᑕᖅᑖᕐᓂᕐᒧᑦ ᐊᒻᒪᓗ ᐊᑭᓕᖅᑕᐅᓂᕐᒧᑦ ᐊᖏᖃᑎᒌᒍᑎᓄᑦ ᓈᓚᓐᓂᖃᕈᑕᐅᓂᖓᓂ 

(ᓇᐃᓈᖅᓯᒪᔪᖅ) 

 

ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖃᑦᑕᖅᓯᒪᔪᓄᑦ ᐃᖅᑲᖅᑐᐃᕕᒻᒦᑎᑦᓯᒍᑎ 

ᐃᓕᓐᓂᐊᖃᑕᐅᓚᐅᖅᓯᒪᓐᓂᕈᕕᑦ ᐊᓪᓚᓅᖓᔪᓄᑦ ᐃᓕᓐᓂᐊᕐᕕᓐᓂ ᐃᓕᓐᓂᐊᖃᑦᑕᖅᓯᒪᔪᓄᑦ, ᑖᓐᓇ 

ᖃᐅᔨᒃᑲᐃᔾᔪᑎ ᐊᑦᑐᐃᓂᖃᑐᐃᓐᓇᕆᐊᓕᒃ ᒪᓕᒐᖅᑎᒍᑦ ᐱᔪᓐᓇᐅᑎᓐᓂᒃ. ᐊᑏ ᑐᑭᓯᑦᓯᐊᕋᓱᐊᕐᓗᒍ ᐅᖃᓕᒫᕈᒃ. 

 

 

ᐱᒻᒪᕆᐅᔪᖅ: ᐱᑕᖃᙱᑦᑐᖅ ᑖᒃᑯᓇᓂ ᐊᑭᓕᖅᑕᐅᒍᑎᒃᓴᓂ ᐊᕝᕕᐊᖅᑐᓂᒃ 

ᐃᓕᓐᓂᐊᕆᐊᖃᑦᑕᖅᓯᒪᔪᑦ  

ᐊᔪᙱᔾᔪᑎᖏᓐᓂᒃ ᑎᒍᓯᓇᓱᐊᕐᓂᕐᒥᒃ ᒪᓕᒐᖅᑎᒍᑦ ᐊᐅᓚᓂᐅᔪᓂᒃ 

ᓵᙵᑦᓯᓂᕐᒥᒃ ᑲᓇᑕᒥ ᐊᕕᑦᑐᖅᓯᒪᓂᒥ,  

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᕐᒥ ᐅᕝᕙᓘᓐᓃᑦ ᐅᑉᐱᕐᓂᓕᕆᓂᕐᒧᑦ 

ᑎᓕᓯᔾᔪᑎᓂᒃ ᐋᓐᓂᐊᒍᑕᐅᓂᕋᖅᑕᐅᔪᓂ  

ᑲᑉᐱᐊᓱᑦᑎᑕᐅᓂᕐᒧᑦ ᐃᓕᓐᓂᐊᕐᕕᐅᖃᑦᑕᓚᐅᖅᑐᓂ ᐊᐅᓚᑕᐅᓯᒪᔪᓂ 

ᐊᓯᖏᓐᓄᑦ ᑎᒥᐅᔪᓄᑦ. 

 

ᐊᖏᕈᑕᐅᓂᓱᖕᓂᖅ ᑮᓇᐅᔭᑎᒍᑦ ᒪᓕᒐᕐᓂᐊᖅᑎᓄᑦ ᐊᑭᓖᒍᑎᓂᒃ 

ᑲᓇᑕ ᐊᖏᖅᓯᒪᔪᖅ ᐊᑭᓖᓂᐊᕐᓂᕐᒥᒃ ᐃᓕᓐᓂᐊᖃᑦᑕᓚᐅᖅᑐᑦ 

ᒪᓕᒐᕐᓂᐊᖅᑎᖓᓂᒃ $55,000,000  

(ᑲᓇᑕᐅᑉ ᑮᓇᐅᔭᖓᒍᑦ) ᐃᓚᖃᕐᓗᓂ ᑖᒃᓯᖃᕆᐊᖃᖅᑐᓄᑦ 

ᒪᓕᒐᕐᓂᐊᖅᑎᓄᑦ ᐊᑭᓖᒍᑎᓂᒃ ᐊᒻᒪᓗ  

ᑐᓂᐅᖅᑲᐃᓂᕐᒥᒃ. ᑖᒃᑯᓇᙵᑦ ᑐᓂᓯᔪᖃᔾᔮᖏᑦᑐᖅ ᐃᓕᓐᓂᐊᓚᐅᖅᑐᑦ 

ᒪᓕᒐᕐᓂᐊᖅᑎᖏᓐᓄᑦ  

ᐊᑭᓕᖅᑕᐅᒍᑕᐅᔪᓂᒃ ᐊᓂᒍᐃᓯᒪᔪᓄᑦ ᐃᓕᓐᓂᐊᖅᑎᐅᓚᐅᖅᑐᓄᑦ 

ᐅᕝᕙᓘᓐᓃᑦ ᑭᖑᓂᕐᓗᓂᕐᒧᑦ ᑮᓇᐅᔭᓄᑦ.  

ᐃᓕᓐᓂᐊᓚᐅᖅᑐᓄᑦ ᒪᓕᒐᕐᓂᐊᖅᑏᑦ ᐊᑭᓕᖅᑕᐅᒍᑎᖏᑦ ᐊᒻᒪᓗ 

ᑐᓂᐅᖅᑲᐃᓂᕐᒧᑦ ᒪᓕᓐᓂᐊᖅᑐᑦ  

ᐃᖅᑲᖅᑐᐃᕕᒃᑯᑦ ᐊᖏᕈᑕᐅᔪᒥᒃ ᐊᑭᓖᓂᕐᒧᑦ ᐊᖏᕈᑕᐅᒋᐊᖃᕐᓂᖓᓂᒃ 

ᓈᓚᖕᓂᕐᒥ. 

 

ᑐᑭᓯᒋᐊᒃᑲᓂᕐᕕᑦᓴᑦ 

 

ᑐᑭᓯᒋᐊᒃᑲᓐᓂᕈᓐᓇᖅᑐᑎᑦ ᐊᑭᓖᔾᔪᑎᐅᔪᒥᒃ, ᑕᑯᒋᐊᕐᓗᒍ ᐊᓪᓚᓅᖓᔪᑦ 

ᐃᓕᓐᓂᐊᕐᕖᑦ ᐃᑭᐊᖅᑭᕕᖓᓂ  

ᐅᕙᓂ http://www.indiandayschools.com. 

 

ᐃᓕᓐᓂᐊᕆᐊᖃᑦᑕᓚᐅᖅᑐᑦ ᒪᓕᒐᕐᓂᐊᖅᑎᖓ ᐅᖃᓪᓚᖃᑎᒋᔪᓐᓇᖅᑕᑎᑦ 

ᑐᕌᕈᑎᖓ ᐊ̇ᑖᓃᑦᑐᖅ.  

ᐊᑭᑕᖃᖏᑦᑐᖅ ᐃᓕᓐᓂᐊᕆᐊᖃᑦᑕᓚᐅᖅᑐᑦ ᒪᓕᒐᕐᓂᐊᖅᑎᖓ 

ᐅᖃᓪᓚᖃᑎᒋᔪᒪᒍᕕᒋᑦ. 

 

ᒐᐅᓕᖕ WLG (ᑲᓇᑕ) LLP   ᒪᓕᒐᕐᓂᐊᑎᒃᑯᑦ ᒪᓕᒐᕐᓂᐊᑎᒃᑯᑦ  

160 ᐊᖅᑯᑎ ᐊᓪᒐᓐ  ᑎᒥᖓᑕ 

ᐃᑭᐊᖅᑭᔾᔪᑎᖓ:  

ᐃᒡᓗᕈᓯ 2600                   www.gowlingwlg.com 

ᐋᑐᕚ ᐋᓐᑎᕆᐅ K1P 1C3  ᐊᑭᖃᙱᑦᑐᖅ ᐅᖄᓚᐅᑖ: 

    1 (844) 539-3815 

 

ᕌᕗᑦ ᕕᓄᒍᕋᓐ, ᓇᒻᒥᓂᖃᖃᑕᐅᔪᖅ ᐊᓪᓚᓅᖓᔪᑦ ᐃᓕᓐᓂᐊᕐᕖᑦ 

ᐃᑭᐊᖅᑭᕕᖓ: 

+1 613 786 0176   www.IndianDaySchools.com 

robert.winogron@gowlingwlg.com 

 

ᔨᐅᕆᒥ ᕘᓵᑦ, ᓇᒻᒥᓂᖃᖃᑕᐅᔪᖅ 

+1 613 786 0246 

jeremy.bouchard@gowlingwlg.com 

 

ᒥᐊᕆ ᒪ. ᑖᒻᑉᓴᓐ, ᓇᒻᒥᓂᖃᖃᑕᐅᔪᖅ 

+1 416 862 4644 

Mary.thomson@gowlingwlg.com 

 

ᕙᓂᓴ ᓕᓵᑦ, ᓇᒻᒥᓂᖃᖃᑕᐅᔪᖅ, ᐱᖁᔭᓕᕆᓂᕐᒧᑦ ᐊᓪᓚᑦᑎ 

Vanessa.Lessard@gowlingwlg.com  

 

 

ᐊᑏ ᑖᓐᓇ ᖃᐅᔨᒋᐊᕐᕕᒃᓴᖅ ᑐᓴᐅᒪᔭᐅᑎᒍᒃ ᐃᓕᓐᓂᐊᖃᑦᑕᓚᐅᖅᑐᓄᑦ ᓱᓕ ᐃᓅᔪᓄᑦ. 

   

http://www.indiandayschools.com/
http://www.gowlingwlg.com/

